
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে

বিৰাট। —তুমি ৰাণীৰ ওচৰলৈ যোৱাঁ। 

দ্ৰৌপদী। —যদি সি মোক তাতে ধৰেহি। 

বিৰাট। —ধৰে যদি তাৰ শাস্তি হ’ব। 

দ্ৰৌপদী। —সি যাতে মোক আমনি কৰিব নোৱাৰে তাৰ উপায় কৰক। 

বিৰাট। —আঃ ! কথা নুশুনা কিয় ? যোৱাঁ বুলিছোঁ যোৱাঁ। সি যদি কিবা কৰে, তেতিয়া আকৌ গোচৰ দিবা, মই বিচাৰ কৰিম। 

দ্ৰৌপদী। —এৰা, মোমাই মৰক, ভূতক পিচে পাম। 

বিৰাট। —তুমি বৰ দন্দুৰী। খেলাটো একেবাৰেই মাটি কৰিলা ! যোৱাঁ বুলিছোঁ ভালে ভালে।

দ্ৰৌপদী। —যাবলৈ কৈছে যাওঁ। পিচত হ’লে মোক দুষিব নোৱাৰিব। [ প্ৰস্থান।) 

বিৰাট। —যোৱাঁ। ওঁ, মাৰক মাৰক। 

যুধি। —মোৰ ভাল লগা নাই, আৰু নেখেলোঁ। 

বিৰাট। —সেইটো হ’ব নোৱাৰে। সাপ মাৰি নেগুৰত বিষ এৰিব নোৱাৰোঁ। এই বাৰেই কিজানি মোৰ ইটো গুটিও পকিব। এই খেলত নিশ্চয় মোৰ জিত। 

যুধি।— [ অন্য মনস্কভাবে গুটি মাৰে আৰু বুলায়। ] 

বিৰাট –( ঢাল মাৰি। ) আপোনাৰ এইটো গুটিও কাটিলে আৰু মোৰ গুটি সোমাল। 

           [ তাৰ পাচত আৰু দুবাৰমান খেলাত বিৰাটৰ গুটি উঠে ]

		 এই পৃষ্ঠাটো শেষবাৰৰ কাৰণে ১৩ জানুৱাৰী ২০১৯ তাৰিখে ১৩:০৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

